
 

ช้ันประโยค ป.ธ.๘ 

ปัญหาวิชา แปลมคธเป็นไทย คร้ังท่ี ๑ 

วันท่ี ๒๗ ธันวาคม พ.ศ.๒๕๖๘ 

************** 

​ (๑) ตสฺสายํ สงฺเขปตฺโถ ฯ ชฏาติ ตณฺหาย ชาลินิยา เอตํ อธิวจนํ ฯ สา หิ รูปาทีสุ อารมฺมเณสุ เหฏฺฐูปริยวเสน ปุนปฺปุนํ 

อุปฺปชฺชนโต สํสิพฺพนฏฺเฐน เวฬุคุมฺพาทีนํ สาขาชาลสงฺขาตา ชฏา วิยาติ ชฏา ฯ สา ปเนสา สกปริกฺขารปรปริกฺขาเรสุ สกอตฺตภาวปร-

อตฺตภาเวสุ อชฺฌตฺติกายตนพาหิรายตเนสุ จ อุปฺปชฺชนโต อนฺโตชฏา พหิชฏาติ วุจฺจติ ฯ ตาย เอวํ อุปฺปชฺชมานาย ชฏาย ชฏิตา ปชา 

ฯ โก อิมํ วิชฏเย ชฏนฺติ อิมํ เอวํ เตธาตุกํ ชเฏตฺวา ฐิตํ ชฏํ โก วิชเฏยฺย วิชเฏตํุ โก สมตฺโถติ ปุจฺฉติ ฯ 

​ (๒) ทุวิธโกฏฺฐาเส ฯ ยํ ภควตา  อิทํ  กตฺตพฺพนฺติ  ปญฺญตฺตสิกฺขาปทปูรณํ  ตํ  จาริตฺตํ ยํ อิทํ น กตฺตพฺพนฺติ 

ปฏิกฺขิตฺตสฺส อกรณํ ตํ วาริตฺตํ ฯ ตตฺรายํ วจนฏฺโฐ ฯ จรนฺติ ตสฺมึ สีเลสุ ปริปูรีการิตาย ปวตฺตนฺตีติ จาริตฺตํ ฯ วาริตํ ตายนฺติ รกฺขนฺติ 

เตนาติ วาริตฺตํ ฯ ตตฺถ สทฺธาวิริยสาธนํ จาริตฺตํ สทฺธาสาธนํ วาริตฺตํ ฯ เอวํ จาริตฺตวาริตฺตวเสน ทุวิธํ ฯ ทุติยทุเก ฯ อภิสมาจาโรติ 

อุตฺตมสมาจาโร ฯ อภิสมาจาโรว อภิสมาจาริกํ ฯ อภิสมาจารํ วา อารพฺภ ปญฺญตฺตํ อภิสมาจาริกํ ฯ อาชีวฏฺฐมกโต อวเสสสีลสฺเสตํ 

อธิวจนํ ฯ มคฺคพฺรหฺมจริยสฺส อาทิภาวภูตนฺติ อาทิพฺรหฺมจริยกํ ฯ อาชีวฏฺฐมกสีลสฺเสตํ อธิวจนํ ฯ ตํ หิ มคฺคสฺส อาทิภาวภูตํ ปุพฺพภา

เคเยว ปริโสเธตพฺพโต ฯ เตนาห ปุพฺเพว โข ปนสฺส     กายกมฺมํ วจีกมฺมํ อาชีโว สุปริสุทฺโธ โหตีติ ฯ ยานิ วา สิกฺขาปทานิ ขุทฺทานุ

ขุทฺทกานีติ วุตฺตานิ อิทํ อภิสมาจาริกสีลํ เสสํ อาทิพฺรหฺมจริยกํ ฯ อุภโตวิภงฺคปริยาปนฺนํ วา อาทิ-พฺรหฺมจริยกํ ขนฺธกวตฺตปริยาปนฺนํ 

อภิสมาจาริกํ ฯ ตสฺส สมฺปตฺติยา อาทิพฺรหฺมจริยกํ สมฺปชฺชติ ฯ เตเนวาห โส วต ภิกฺขเว ภิกฺขุ อภิสมาจาริกํ ธมฺมํ อปริปูเรตฺวา 

อาทิพฺรหฺม-จริยกํ ธมฺมํ ปริปูเรสฺสตีติ เนตํ ฐานํ วิชฺชตีติ ฯ เอวํ อภิสมาจาริกอาทิพฺรหฺมจริยกวเสน   ทุวิธํ ฯ ตติยทุเก ฯ 

ปาณาติปาตาทีหิ เวรมณีมตฺตํ วิรติสีลํ เสสํ เจตนาทิ อวิรติสีลนฺติ ฯ เอวํ วิรติอวิรติวเสน ทุวิธํ ฯ 

(ให้เวลา ๓ ช่ัวโมง ๓๐ นาที) 

ออกปัญหา : วันนา มากมาย / สำนักเรียนวัดสารอด 


